
[᭕᭕ 55B]

᭕᭕

ᬢᬸᬢᬸᬃ᭞ᬳᬸᬚᬃᬳᬶᬂᬚᬢᬶᬦᬶᬂᬓᬶᬢᬩ᭄᭞ᬢᬦᬵᬦᬫᬮᬶᬄᬗ᭄ᬮᬶᬦ᭄ᬢᬗᬶᬦ᭄᭞ᬳᬚᬳᬾᬫᬸᬢ᭄᭞ᬫᬸᬮᬦᬶᬂᬋᬚᭂᬓᬶᬳᬶᬓᬵ᭚ᬭᬚᬄᬢᬫᬄᬳᬶᬓᬳᬫ᭄᭞ᬬᬦ᭄ᬧᬸᬦᬶᬓᬤᬾᬦ᭄ᬕᬸᬕ᭄ᬯᬦᬶᬦ᭄᭞ᬲ᭄ᬮᬫ᭄

ᬰᬹᬘ᭄ᬬᬤᬤᬶᬳᬶᬮᬂ᭞ᬩ᭄ᬮᬶᬲ᭄ᬮᬦᬳᬜᬸᬲᬸᬧᬶᬦ᭄᭞ᬧᬭᬦᬵᬪᬶᬲᬫ᭄ᬬᬵᬗᬶᬮᬶ᭞ᬳᬫᭂᬲᬢ᭄ᬲᬧᬭᬦᬶᬧᬸᬦ᭄᭞ᬳᬶᬬᬵᬫᬓ᭄ᬭᬡᬓᬸᬫᬃ᭞ᬫᬦᬶᬭᬳᬗ᭄ᬭᬸᬯᬺᬢ᭄ᬢᬶ᭞ᬓᬶᬸᬓᬩᬃᬳᬶᬓᬸ᭞ᬇᬓᬵ

ᬲᬓᬶᬂᬰᬵᬲ᭄ᬢ᭄ᬭᬳᬭᬵᬩ᭄᭚ᬳ᭄ᬬᬂᬯᬶᬥᬶᬳ᭄ᬬᬂᬳᬮᬳᬮᬄ᭞ᬳᬮᬄᬳ᭄ᬬᬂᬫᬾᬗᭂᬢ᭄ᬬᬓᬓᬶ᭞ᬳ᭄ᬬᬂᬳᬗ᭄ᬕᬯᬾᬓᬵᬂᬪᬹᬯᬦ᭞ᬪᬹᬯᬦᬳᬕᬸᬂᬮᬯᬦ᭄ᬳᬮᬶᬢ᭄᭞ᬫᬓᬵᬫᬶᬯᬄᬖ᭄ᬦᬶᬳᬗᬶᬦ᭄᭞ᬳ

ᬭᬸᬯᬶᬦ᭄ᬢᬂᬳᬯᬸᬦᬯᬸᬦ᭄᭞ᬫᬶᬯᬄᬲᬤᬕᬶᬂᬪᬹᬯᬦ᭞ᬓᬮᬶᬄᬧᬲᬶᬃᬮᬯᬦ᭄ᬳᬸᬓᬶᬭ᭄᭞ᬫᬗ᭄ᬓᬦᬾᬓᬸ᭞ᬢᬦᬶᬮᬂᬬᬢᬓᭀᬦᬦᬵ᭚ᬲᬹᬃᬬ᭄ᬬᬳᬦᬳᬗᬶᬱ᭄ᬝᬶᬳ᭄ᬬᬂ᭞ᬯᬸᬮᬢᬦᬢᬭᬶᬂᬯ᭄ᬗᬶ᭞᭠

[᭕᭖ 56A]

ᬓ᭄ᬭᬡᬦᬾᬓᬲᬄᬇᬗ᭄ᬓᬢ᭄ᬯᬦ᭄᭞ᬧᬦ᭄ᬢᬸᬗ᭄ᬕᬮ᭄ᬓᬤᬤ᭄ᬬᬦᬾᬓᬶ᭞ᬳᬦᬪᬹᬫᬶᬳᬦᬮᬗᬶᬢ᭄᭞ᬧᬸᬦᬶᬓᬧᬜᭀᬩᬦᬶᬧᬸᬦ᭄᭞ᬳᬚᬗᬯ᭄ᬭᬸᬳᬶᬂᬲᬲᬶᬕᬃ᭞ᬢᬢᬲᬦᬤᬾᬦᬵᬚᬢᬶ᭞ᬢᬸᬢᬸᬩᬶᬓᬸ᭠

᭞ᬧᬸᬦᬶᬓᬮᬶᬦ᭄ᬢᬵᬂᬉᬢ᭄ᬢᬫ᭚ᬳᬚᬦᭂᬗ᭄ᬕᬸᬄᬤᬾᬯᬲᬫ᭄ᬬ᭞ᬩ᭄ᬭᬳᬮᬳᬶᬓᬵᬜᬫ᭄ᬧᬸᬭᬶᬦ᭄᭞ᬦᭀᬭᬳᬦᬤᬾᬯᬫᬸᬮ᭄ᬬ᭞ᬧᬦ᭄ᬲᬫᬶᬩ᭄ᬭᬳᬮᬓᬓᬶ᭞ᬬᬧᬸᬦᬶᬓᬵᬦᭂᬗ᭄ᬕᬶᬄᬤᬾᬯᬶ᭞ᬫᬸᬤ᭄ᬟᬵᬬᬇᬥᭂᬧᬦᬾᬓᬸ

᭞ᬳᬄᬦᭀᬭᬓᬧᬸᬢᬸᬲᬦ᭄ᬬ᭞ᬪᬶᬭᬯᬳᬭᬦᬾᬓᬓᬶ᭞ᬧᬦ᭄ᬧᬸᬦᬶᬓᬸ᭞ᬯᭀᬂᬳᬦᬸᬗ᭄ᬲᬸᬂᬩ᭄ᬮᬶᬲ᭄ᬮᬦᬵᬢ᭄᭚ᬳᬦᬵᬢᬲᬦᬓ᭄ᬱᬦᬸᬗ᭄ᬕᬮ᭄᭞ᬢ᭄ᬓᬧᬾᬗ᭄ᬕᬯᬾᬧᬜᬓᬶᬢ᭄᭞ᬬᬦ᭄ᬲᬵᬫ᭄ᬧᬸᬦ᭄ᬚ᭄ᬯᬢᬵ

ᬢᬲ᭄ᬳᬶᬓᬵ᭞ᬦᭀᬭᬦᬵᬯᭀᬗᬶᬓᬕ᭄ᬭᬶᬂ᭞ᬯᭀᬂᬳᬦᬳᭂᬦᬶᬓᬂᬕ᭄ᬭᬶᬂ᭞ᬦᭀᬭᬧᬸᬢᬸᬲ᭄ᬳᬭᬵᬦᬶᬧᬸᬦ᭄᭞ᬓᬾᬯᬮᬯᬶᬓᬦᬗᬸᬘᬧ᭄᭞ᬮ᭄ᬬᬸᬢᬾᬤᬦᬶᬓᬸᬓᬓᬶ᭞ᬯᭀᬂᬫᬗ᭄ᬓᬵᬦ᭞ᬩᬩᭀᬃᬩᬶᬦ᭄ᬟᭂᬃ

